
PeaceFem ငြိမ်းချမ်းမေ အသုံးပြုပုံလမ်းညွှန် 

အသုံးပြုပုံလမ်းညွှန်ဗီဒီယို - https://youtu.be/e5mqBwuvpcE 

Google Playမှ ရယူရန် - https://bit.ly/2BRON1i  
iPhone အတွက်App Store မှ ရယူရန် - https://apple.co/3eEgdGd 

 
ဗားရှင်း ၂၊ ၂၀၂၂ခုနှစ် ဒီဇင်ဘာလ 

ငြိမ်းချမ်းမေ (PeaceFem) သည် အင်ဒရွိုက်နှင့် အိုင်ဖုန်း လက်ကိုင်ဖုန်းတွင် အသုံးပြုနိုင်သည့် အက်ပ်ဖြစ်ပြီး 
ကမ္ဘာတစ်ဝန်း  ငြိမ်းချမ်းရေးလုပ်ငန်းစဉ်များတွင် အမျိုးသမီးများပါဝင်ပုံကို လေ့လာနိုင်ပါသည်။ ငြိမ်းချမ်း
မေ တွင် ဖော်ပြထားသည့် အချက်များမှာ ငြိမ်းချမ်းရေး သဘောတူစာချုပ်များအပေါ် သက်ရောက်မှုရှိရန် 
အမျိုးသမီး အခွင့်အရေး လှုံ့ဆော်သူများ အသုံးပြုသည့် မဟာဗျူဟာများ၊ သက်ရောက်မှုရှိနိုင်သည့်အတိုင်းအတာ
ကို ဖော်ဆောင်ပေးသည့် အားပေးသောအကြောင်းအချက်များနှင့် အကန့်အသတ်ဖြစ်သော အကြောင်းအချက်
များ၊ အမှန်တကယ် ထွက်ပေါ်လာသည့်ငြိမ်းချမ်းရေးသဘောတူစာချုပ်များတွင် ပါဝင်သည့် ဂျန်ဒါ (အမျိုးသား
အမျိုးသမီးအခန်းကဏ္ဍ) ဆိုင်ရာ ပြဋ္ဌာန်းချက်များ၊ ယင်းပြဋ္ဌာန်းချက်များကို  အကောင်အထည်ဖော်မှု 
အချက်အလက်များ ဖြစ်ပါသည်။  

ငြိမ်းချမ်းရေးအတွက် ကြားဝင်ဖျန်ဖြေခြင်း အပါအဝင် ငြိမ်းချမ်းရေးတည်ဆောက်ခြင်းကို နည်းပညာ
ဖြင့် ပံ့ပိုးပေးသည့် ငြိမ်းချမ်းရေးနည်းပညာနယ်ပယ် အင်္ဂလိပ်ဘာသာဖြင့် PeaceTech တွင် ငြိမ်းချမ်းမေ 
(PeaceFem) သည် တစ်တပ်တစ်အား ပါဝင်ခြင်းဖြစ်ပြီး အမျိုးသမီးများနှင့်ငြိမ်းချမ်းရေးဖော်ဆောင်ခြင်းဆိုင်ရာ 
အချက်အလက်များကို လွယ်လင့်တကူအသုံးပြုနိုင်သည့် အက်ပ် ပုံစံဖြင့် ပြုစုထားပါသည်။ အင်္ဂလိပ်ဘာသာ၊ 
အာရပ်ဘာသာ၊ ပြင်သစ်ဘာသာ၊ အင်ဒိုနီးရှားဘာသာ၊ စပိန်ဘာသာ၊ မြန်မာဘာသာတို့ဖြင့် လေ့လာနိုင်ပါသည်။ 
အမျိုးသမီးအခွင့်အရေး စည်းရုံးလှုံ့ဆော်သူများ၊ ဖျန်ဖြေရေးနှင့် ညှိနှိုင်းဆွေးနွေးရေးအဖွဲ့များ၊ ငြိမ်းချမ်းရေးနှင့် 
လုံခြုံရေး နယ်ပယ်တွင် လုပ်ငန်းဆောင်ရွက်သူများ အသုံးပြုနိုင်ရန်နှင့် အများပါဝင်သော ငြိမ်းချမ်းရေးအတွက် 
ဖျန်ဖြေခြင်းလုပ်ငန်းတွင် စိတ်ပါဝင်စားသူ မည်သူမဆိုအတွက် တစ်တပ်တစ်အား အရင်းအမြစ်တစ်ရပ်ဖြစ်စေ
ရန် ရည်ရွယ်ပါသည်။ 

ဤအက်ပ်မှာ လွယ်လင့်တကူ အသုံးပြုနိုင်ရန် စီစဉ်ထားပါသည်။ ဤအသုံးပြုပုံလမ်းညွှန်တွင်လည်း ရှာဖွေ
သည့် ကိရိယာများကို အဆင့်ဆင့် ဖွင့်လှစ်အသုံးပြုပုံ၊ အက်ပ်အတွင်း ရလဒ်များ အဆင့်ဆင့် ရှာဖွေပုံတို့ကို 
အချက်အလက် အရင်းအမြစ်များ၊ ကျေးဇူးတင်လွှာတို့နှင့်တကွ ဖော်ပြထားပါသည်။ 

https://www.youtube.com/watch?v=e5mqBwuvpcE
https://bit.ly/2BRON1i
https://apple.co/3eEgdGd


ငြိမ်းချမ်းမေ (PeaceFem) အသုံးပြုပုံ 

ရှာဖွေသည့် စာမျက်နှာ 
ညာဘက်အပေါ်ထောင့် မင်နူ (menu) 
ဤမင်နူခလုပ်ကို နှိပ်လိုက်လျှင် စာရင်းတစ်ခုထွက်ပေါ်လာပြီး 
‘ဘာသာစကား ပြောင်းလဲ’ နှင့် ‘ကျွန်ုပ်တို့အကြောင်း’ ဟူ၍ တွေ့ရမည်။ 
ယခုအခါ အက်ပ် ကို အင်္ဂလိပ်ဘာသာ၊ အာရပ်ဘာသာ၊ ပြင်သစ်
ဘာသာ၊ အင်ဒိုနီးရှားဘာသာ၊ စပိန်ဘာသာနှင့် မြန်မာဘာသာတို့ဖြင့် 
အပြည့်အစုံ ပြုစုပြန်ဆိုထားပြီးဖြစ်သည်။ 

ပင်မစာမျက်နှာနှင့် ရှာဖွေကိရိယာ 
အချက်အလက်မှတ်တမ်းစု (database) ကို အောက်ပါအတိုင်း ရှာဖွေ
နိုင်သည်။ 

•	 ဒေသအလိုက်ရှာခြင်း (ဒေသ ၅ ခု ရှိသည်) 
•	 နိုင်ငံ/နယ်မြေအလိုက်ရှာခြင်း (စုစုပေါင်း၂၈ နိုင်ငံ/နယ်မြေရှိသည်) 
•	 ငြိမ်းချမ်းရေးလုပ်ငန်းစဉ်အလိုက်ရှာခြင်း (လုပ်ငန်းစဉ် ၁၉ ခု ရှိ

သည်) 
•	 မဟာဗျူဟာအုပ်စုအလိုက်ရှာခြင်း (၇ စု ရှိသည်)by strategy 

category (7 in total), 
•	 ပြဋ္ဌာန်းချက်အုပ်စုအလိုက် ရှာခြင်း (၁၁ စု ရှိသည်) 
•	 သဘောတူစာချုပ်အမည်အလိုက် ရှာခြင်း (အလိုရှိရာ စကားလုံး

များ ရိုက်ထည့်၍ ရှာနိုင်သည်) 
•	 ယင်းတို့ကို ပေါင်းစပ်၍ ရှာခြင်း 
‘မူလအတိုင်း’ ကို နှိပ်လိုက်ပါက ယခင်ရွေးချယ်ထားသော အုပ်စုများ
ကို မရွေးချယ်တော့ဘဲ ရှာဖွေကိရိယာမှာ နဂိုမူလအတိုင်း ပြန်ဖြစ်သွား
မည်။ 

အောက်ဆုံးတန်း ခလုတ်များကို နှိပ်၍ လိုရာသွားခြင်း 
‘ဒေသ’ ‘နိုင်ငံ’ ‘မဟာဗျူဟာများ’ နှင့် ‘ပြဋ္ဌာန်းချက်များ’ ဟူသော အောက်ဆုံးတန်းခလုတ်များကို နှိပ်ပါက 
သက်ဆိုင်ရာစာမျက်နှာများသို့ ရောက်ရှိသွားပြီး အိုင်ကွန် ရုပ်ပုံငယ်များကို ကြည့်၍ ဖတ်ရှုလိုရာ ရွေးချယ်နိုင်
မည်။ ဖတ်ရှုလိုရာ ရွေးချယ်ရန် ကြည့်ရှုခြင်း browse ဟု ခေါ်သည်။ ရှာဖွေကိရိယာဖြင့် ရှာဖွေ၍ ရသည့် ရလဒ်
နှင့် အတူတူပင်ဖြစ်သည်။ ဆက်လက်ဖော်ပြထားပါသည်။ 



ရှာဖွေကိရိယာဖြင့် ရှာ၍ရသည့် ရလဒ်များ
 
ညာဘက်အပေါ်ထောင့် မင်နူ ခလုတ်  
ဤခလုတ်ကို နှိပ်လျှင် လင့်ခ် (ချိတ်ဆက်ပေးထားသည့်နေရာ) နှစ်
ခု ပေါ်ထွက်လာမည်။ ‘သတ်မှတ်ချက်ဖြင့် ရှေ့နောက်စီစဉ်’ နှင့် 
‘သတ်မှတ်ချက်ဖြင့်စစ်ထုတ်’ တို့ဖြစ်သည်။ ယင်းတို့ကို အသုံးပြု၍ 
ရှာဖွေရရှိသော ရလဒ်များကို ပိုမိုတိကျအောင် ထပ်မံစီစဉ်နိုင်သည်။ 

‘စုစုပေါင်း မှတ်တမ်းအရေအတွက်’ အတန်း 
ပေးထားသည့်အချက်များနှင့်အညီ ရှာဖွေပြီး ရရှိသော ရလဒ်
အရေအတွက်စုစုပေါင်းဖြစ်သည်။ ရှာဖွေကိရိယာအတွင်း 
ထည့်သွင်းထားပြီးဖြစ်သည့် အချက်များကိုလည်း အကျဉ်းချုပ် 
ဖော်ပြသည်။ လက်ရှိ ရလဒ်များကို မည်သည့်အချက်များနှင့်အညီ 
ရှာဖွေထားကြောင်း ပြန်ကြည့်နိုင်သည်။ 

စာသားထည့်သွင်းရန်လေးထောင့်ကွက် 
နိုင်ငံ/နယ်မြေ - ဤလိုင်းတွင် ငြိမ်းချမ်းရေးသဘောတူညီချက်ရယူ
ရာ၌ ပါဝင်သော နိုင်ငံများနှင့် နယ်မြေများအားလုံးကို စာရင်းပုံစံ
ဖြင့် ဖော်ပြထားသည်။ 

သဘောတူစာချုပ်အမည် - ငြိမ်းချမ်းရေးသဘောတူစာချုပ် အမည်
အပြည့်အစုံဖြစ်သည်။ သဘောတူစာချုပ် စာသား PDFဖိုင်နှင့်လည်း 
လင့်ခ်ချိတ်ဆက်ပေးထားသည်။ 

သဘောတူစာချုပ်ရက်စွဲ - သဘောတူစာချုပ် လက်မှတ်ရေးထိုး
သည့် ရက်စွဲဖြစ်သည်။ သတ်မှတ်ချက်ဖြင့် စစ်ထုတ်၍ ရသည်။ 

ပဋိပက္ခအသေးစိတ်အချက်များ - peaceagreements.org နှင့် 
လင့်ခ် ချိတ်ဆက်ပေးထားပြီး ယင်းဝက်ဘ်ဆိုက်တွင် သဘောတူစာချုပ်နှင့် သက်ဆိုင်သည့် ပဋိပက္ခအကြောင်း
ကို ဖော်ပြထားသည်။ 

‘ဂျန်ဒါပြဋ္ဌာန်းချက်များ’ ‘မဟာဗျူဟာများ’ ‘အထောက်အကူနှင့် အကန့်အသတ် အကြောင်းအချက်များ’ ‘အခြား
သဘောတူစာချုပ်များပါ ဂျန်ဒါပြဋ္ဌာန်းချက်များ’ ဟူသော ခလုတ်များကို နှိပ်ပါက သက်ဆိုင်ရာ သဘောတူ
စာချုပ်အတွက် ဖြစ်ရပ်လေ့လာချက် အကျဉ်းချုပ်များ ထွက်ပေါ်လာမည်။ 

https://www.peaceagreements.org/


အချက်အလက်အရင်းအမြစ်များ 

ငြိမ်းချမ်းမေ (PeaceFem) တွင် ဖော်ပြထားသည့် အချက်အလက်များနှင့် သုတေသနတို့မှာ PeaceRep: Peace 
and Conflict Resolution Evidence Platform (ငြိမ်းချမ်းရေးနှင့် ပဋိပက္ခဖြေရှင်းရေး အထောက်အထား
အရင်းအမြစ်) PA-X Peace Agreement Database (ငြိမ်းချမ်းရေး သဘောတူစာချုပ်ဆိုင်ရာ အချက်အလက် 
မှတ်တမ်းစု), Inclusive Peace (အများပါဝင်သောငြိမ်းချမ်းရေး), and the Monash Centre for Gender, 
Peace & Security (မိုနက်ရှ်တက္ကသိုလ် ဂျန်ဒါ ငြိမ်းချမ်းရေးနှင့် လုံခြုံရေးဆိုင်ရာ ဗဟိုဌာန) တို့က ပြုစုထား
ခြင်းဖြစ်ပါသည်။  

ဂျန်ဒါ ပြဋ္ဌာန်းချက်များနှင့် အကောင်အထည်ဖော်မှုများ 
သဘောတူစာချုပ်ပါ ဂျန်ဒါ ပြဋ္ဌာန်းချက်တစ်ခုစီ၏ အကျဉ်းချုပ်များမှာ အုပ်စု ၁၁ခု ခွဲ၍ ဖော်ပြထားပြီး PA-X 
Gender database မှ ရယူပါသည်။ သဘောတူညီချက် စာသားများ ရှည်လျားပါက အချို့ ပြဋ္ဌာန်းချက်များ
ကို များစွာအတိုချုပ်ထားပြီး လွယ်လင့်တကူဖတ်ရှုနိုင်ရန် ဂျန်ဒါ (အမျိုးသား အမျိုးသမီး အခန်းကဏ္ဍ) ဆိုင်ရာ 
အပိုင်းများကိုသာ ထင်ရှားသိသာရန် ဖော်ပြထားပါသည်။ အသုံးပြုသူများအနေဖြင့် PA-X Gender database 
အပြည့်အစုံကို ဟိုက်ပါလင့်ခ် (ချိတ်ဆက်) ဖြင့် သက်ဆိုင်ရာ အင်တာနက်လိပ်စာတွင် သွားရောက်လေ့လာနိုင်
သကဲ့သို့ သက်ဆိုင်ရာရေးသွင်းချက်၏ အရင်းအမြစ်ဖြစ်သော သဘောတူစာချုပ်  PDF ကို ဒေါင်းလုပ် ရယူလျက် 
ပြဋ္ဌာန်းချက် စာသားအပြည့်အစုံကို ဖတ်ရှုနိုင်ပါသည်။ 

ပြဋ္ဌာန်းချက်များကို အကောင်အထည်ဖော်မှုအခြေအနေမှာ ခန့်မှန်းချက်ဖြစ်ပြီး Monash Centre for Gender, 
Peace and Security မှ ရရှိပါသည်။ ပြဋ္ဌာန်းချက်တစ်ခုစီအတွက် ရပ်ရွာအသိုက်အဝန်းအတွင်း ပြဋ္ဌာန်း
ချက်အကြောင်း သိရှိမှု၊ ပြဋ္ဌာန်းချက်အကောင်အထည်ဖော်ရန် လိုအပ်သော အခြေခံ အဆောက်အဦ ရှိမှု
အခြေအနေ၊ ပြဋ္ဌာန်းချက်ကို အကောင်အထည်ဖော်သောအခါ ဂျန်ဒါ တန်းတူညီမျှမှု ပိုမိုကောင်းမွန်လာကြောင်း 
အထောက်အထား သို့မဟုတ် အလားအလာ ရှိမှုတို့ အလိုက် အမှတ်ပေးထားပြီး ယင်းရမှတ်ကို စာသားဖြင့် 
ဖော်ပြခြင်းဖြစ်ပါသည်။ 

မဟာဗျူဟာများ 
ဤလေးထောင့်ကွက်တွင် ပါဝင်သော အကျဉ်းချုပ်များမှာ ငြိမ်းချမ်းရေး လုပ်ငန်းစဉ်များတွင် အမျိုးသမီးများ 
ပါဝင်နိုင်မှုနှင့် ပါဝင်ဆောင်ရွက်မှုဆိုင်ရာ အများပြည်သူ ဖတ်ရှုနိုင်သည့် ဖြစ်ရပ်လေ့လာချက်များ၊ Inclusive 
Peace အဖွဲ့၏ ‘Women in Peace and Transition Processes’ စာစဉ် နှင့်/သို့မဟုတ်  Monash Centre for 
Gender, Peace & Security ၏ ‘Mapping Peace’ ပရိုဂျက်တို့မှ ရယူခြင်းဖြစ်ပါသည်။ ရေးသွင်းချက်တစ်ခုစီ
တွင် ဖြစ်ရပ်လေ့လာချက်အပြည့်အစုံကို အသုံးပြုသူများ လေ့လာနိုင်စေရန် ဟိုက်ပါလင့်ခ် (ချိတ်ဆက်) များ ပေး
ထားပြီး ရယူကြည့်ရှုနိုင်ပါသည်။ ခြွင်းချက်တစ်ခုသာရှိပြီး ယင်းမှာ ဇင်ဘာဘွေ ရွေးကောက်ပွဲအလွန် လုပ်ငန်းစဉ်
အတွက် ရေးသွင်းချက် ဖြစ်ပါသည်။ ယင်းမှာ  PeaceRep ၏ စာအုပ်စာတမ်းများ လေ့လာသုတေသနပြုချက် 
အပေါ် အခြေခံထားပါသည်။ 

အခြားသဘောတူစာချုပ်များတွင်ပါဝင်သည့် ဂျန်ဒါပြဋ္ဌာန်းချက်များ 
ဤ ဟိုက်ပါလင့်ခ် (ချိတ်ဆက်) ကို နှိပ်ပါက သက်ဆိုင်ရာ ငြိမ်းချမ်းရေး လုပ်ငန်းစဉ်အတွင်း ဂျန်ဒါပြဋ္ဌာန်း
ချက်များ ပါဝင်သည့် အခြား သဘောတူစာချုပ်များ အားလုံး၏ အချိန်ကာလမျဉ်းကို ဖော်ပြပေးပါမည်။ 
အချက်အလက်များကို PeaceRep ၏ PA-X Gender database မှ ရယူပါသည်။ 

ရန်ပုံငွေထောက်ပံ့သောအဖွဲ့အစည်းများ ကျေးဇူးတင်လွှာ 

ငြိမ်းချမ်းမေ (PeaceFem) သည်  UN Women (ကုလသမဂ္ဂ အမျိုးသမီးများအဖွဲ့), Inclusive Peace 
(အများပါဝင်သော ငြိမ်းချမ်းရေးအဖွဲ့), မိုနက်ရှ် တက္ကသိုလ် Centre for Gender, Peace and Security 
(ဂျန်ဒါ၊ ငြိမ်းချမ်းရေးနှင့် လုံခြုံရေးဆိုင်ရာ ဗဟိုဌာန), နှင့် အီဒင်ဘာရာတက္ကသိုလ်ရှိ PeaceRep: Peace 
and Conflict Resolution Evidence Platform (ငြိမ်းချမ်းရေး REP – ငြိမ်းချမ်းရေးနှင့် ပဋိပက္ခဖြေရှင်း
ရေး အထောက်အထား အရင်းအမြစ်) တို့ ပူးပေါင်းဆောင်ရွက်လျက် ပြုစုထားခြင်း ဖြစ်ပါသည်။ ဂျာမနီနိုင်ငံ 
စီးပွားရေး ပူးပေါင်းဆောင်ရွက်ရေးနှင့် ဖွံ့ဖြိုးရေး ဖက်ဒရယ် ဝန်ကြီးဌာန (BMZ) က ဂျာမန် နိုင်ငံတကာပူးပေါင်း
ဆောင်ရွက်ရေးအဖွဲ့ Deustche Gesellschaft fur Internationale Zusammenarbeit (GIZ) GmbH နှ
င့် ပူးပေါင်းဆောင်ရွက်လျက် စီမံချက်ကို ငွေကြေး ပံ့ပိုးခဲ့ပါသည်။ PeaceRep/အီဒင်ဘာရာတက္ကသိုလ်မှ 
အချက်အလက်များမှာ ယူကေ နိုင်ငံခြား ဓနသဟာယနှင့် ဖွံ့ဖြိုးရေးရုံး (FCDO)မှ UK Aid (ယူကေအကူအညီ
အဖွဲ့) က ပံ့ပိုးမှုပေးခြင်း ဖြစ်ပါသည်။ မိုနက်ရှ်တက္ကသိုလ်မှ အချက်အလက်များမှာ ဩစတြေးလျ သုတေသန

https://peacerep.org/
https://peacerep.org/

https://www.peaceagreements.org/
https://www.inclusivepeace.org/

http://mappingpeace.monashgps.org/situational-analysis/
https://www.peaceagreements.org/wsearch

https://www.monash.edu/arts/gender-peace-security/home

ကောင်စီ ချိတ်ဆက်စီမံကိန်းဖြစ်သော ‘အများပါဝင်သော ငြိမ်းချမ်းရေးသို့ ရှေးရှုခြင်း - ငြိမ်းချမ်းရေး သဘောတူ
စာချုပ်များပါ ဂျန်ဒါ ပြဋ္ဌာန်းချက်များကို စုစည်းလေ့လာခြင်း’ က ပံ့ပိုးမှုပေးခြင်း ဖြစ်ပါသည်။ Inclusive Peace 
မှ အချက်အလက်များမှာ Inclusive Security, UN Womenနှင့် နော်ဝေ၊ ဆွစ်ဇာလန်၊ ဂျာမနီ၊ ဖင်လန်နှင့် တူရကီ 
အစိုးရများက ပံ့ပိုးမှုပေးခြင်း ဖြစ်ပါသည်။ 

ဘာသာပြန်ဆိုချက်များ ဖြစ်မြောက်ရေး ပံ့ပိုးမှုအတွက် ကျေးဇူးတင်လွှာ 

PeaceFem ငြိမ်းချမ်းမေ ကို  ဘာသာပြန်ဆိုသူအသီးသီးက သက်ဆိုင်ရာ ဘာသာစကားများဖြင့် ပြန်ဆိုပေး
ခဲ့ပါသည်။ အာရပ်ဘာသာနှင့် ပြင်သစ်ဘာသာသို့ ပြန်ဆိုချက်များကို UN Women မှ ရရှိပြီး အက်ဒင်ဘာရာ 
တက္ကသိုလ်မှ Juline Beaujouan က ဖြည့်စွက်ပြန်ဆိုပေးပါသည်။ အင်ဒိုနီးရှားဘာသာသို့ ပြန်ဆိုချက်ကို 2M 
ဘာသာစကား ဝန်ဆောင်မှုများ၊ သြစတြေးလျ မှ ရရှိပြီး  Brawijaya တက္ကသိုလ် ဥပဒေဌာနကြီးမှ Prischa 
Listiningrum က ဖြည့်စွက်ပြန်ဆိုပေးပါသည်။ မြန်မာဘာသာသို့ ပြန်ဆိုချက်ကို သာထူး မှ ရရှိပါသည်။ အထက်
ဖော်ပြပါ ရန်ပုံငွေဖြည့်ဆည်းပေးသော အဖွဲ့အစည်းများကို ဘာသာပြန်ဆိုရန် ပံ့ပိုးမှုအတွက် ကျေးဇူးတင်ရှိ
ပါသည်။ 

ဆက်သွယ်နိုင်ပါရန် ဖိတ်ကြားခြင်း 

ဤအက်ပ် ပိုမိုကောင်းမွန်စေရန်နှင့် နောင်အခါ ဖြည့်စွက်ပြင်ဆင် update ပြုလုပ်နိုင်ရန် အသုံးပြုသူများအနေဖြင့် 
ပြန်လည်အသိပေးပြောကြားချက် (feedback) ပေးကြပါရန် ငြိမ်းချမ်းမေ (PeaceFem) အဖွဲ့က တိုက်တွန်း
အားပေးပါသည်။ မှတ်ချက်များကို peacefem@ed.ac.uk သို့ အီးမေးလ် ပေးပို့ကြစေလိုပါသည်။

